
ЖАЙҚАЛҒАН «СЫР СҰЛУЫ» 
НЕМЕСЕ ЕГІН АЛҚАБЫНДАҒЫ БІР КҮН

Әбігер

Әлем

Бейсенбіде Тайландтағы балабақшалардың біріне 
шабуыл жасалып, орта есеппен 34 адам қаза тапты. 
Олардың қатарында балалар да бар. Қайғылы 
оқиғаның хронологиясын CNN арнасы сағат сайын 
жаңартып, оқиға желісін баяндап отырды. 

Бейсенбі күні Таиландтың солтүстік-шығысында 
балабақшада болған қанды қырғында қаза тапқан 34 
адамның арасында кемінде 22 бала бар. Қайғылы оқиғадан 
кейін құқық қорғау органдары қандықол қылмыскерді 
іздестіруді бастаған. Полицияның сәйкестендіру жүйесі 
бойынша қылмыскер деп 34 жастағы бұрынғы құқық 
қорғау органының қызметкері танылды. Оның үстінен 
бұған дейін есірткі саудалағаны үшін іс қозғалып, бүгінде 
сот процесі жүріп жатыр. 

Жергілікті полиция бастығы қылмыскердің екі жасар 
өгей баласы бейсенбі күні шабуыл жасалған балабақшаға 
тіркелген, бірақ шабуыл кезінде болмағанын хабарлады.

Кейінірек тергеушілер Таиландтағы қырғынға қатысы 
бар 34 жастағы күдіктінің өз өмірін қимас бұрын әйелі 
мен екі жасар баласын өлтіргенін растады. «Шабуыл 
жасаушы екі жасар ұлын іздеуге шыққан. Бірақ бала ол 
жерде болмады. Сондықтан ол кездескен адамға оқ атып, 
балабақшадағы адамдарды да пышақпен жарақаттаған», – 
деді полицияның өкілі, генерал Пайсан Лусомбун арнаға 
берген сұхбатында. 

Жалпы Таиландтағы қару иелену деңгейі Оңтүстік-
Шығыс Азиядағы басқа елдермен салыстырғанда салыс-
тыр  малы түрде жоғары. 2017 жылғы Швейцариялық атыс 
қаруын зерттеу (SAS) мәліметтері бойынша Таиландта 
бейбіт тұрғындарға тиесілі 10,3 миллионнан астам атыс 
қаруы немесе әрбір 100 адамда шамамен 15 қару болған. 
SAS мәліметтері бойынша, бұл қарудың шамамен 6,2 
миллионы ғана заңды түрде тіркелген.

Вашингтон университетінің 2019 жаһандық аурулар-
дың ауыртпалығы дерекқорындағы Денсаулықты бағалау 
институтының (IHME) мәліметтері бойынша, Таиланд 
Оңтүстік-Шығыс Азияда Филиппиннен кейін қарулы 
шабуыл ұйымдастыруда екінші орында.

Премьер-министр кеңсесінің жасаған мәлімдеме-
сінде қайғылы оқиға Нонг Буа Ламфу провинциясының 
Утайсаван На Кланг қала сындағы Балаларды дамыту 
орталығында орын алды. Елдің премьер-министрі 
қайғылы оқиғаға байланысты көңіл айтты. «Мен қаза 
болғандардың отбасыларының қайғыларына ортақтасып 
көңіл айтамын. Ұлттық полиция басшысына заңды 
тез арада орындауды және барлық мүдделі тараптарға 
шұғыл көмек көрсетуді, зардап шеккендерге оңалтуды 
тапсырдым», – деді Чанг-Очан.

«Күдікті өз баласын таппаған соң 24 бала бірге жат-
қан бөлмеге кіріп үлгерген. Бөлмеде тек бір ғана бала 
аман қалған. Ол қарудан бөлек пышақпен балаларды да, 
орталықтағы қызметкерлерді де жарақаттаған», – деді 
генерал Лусомбун.

Генералдың айтуынша, қылмыскер бірнеше қару мен 
«ұзын пышақ» қолданған. Балабақшаға шабуыл жаса-
ғаннан кейін күдікті үйіне оралып, әйелі мен 2 жасар өгей 
баласын өлтіріп, өз-өзіне қол жұмсаған. Лусомбунның 
айтуынша, ол үйіне қайтып бара жатқанда қасында тұрған 
бірнеше адамға да шабуыл жасаған.

«Ол орталықтан шығып, үйіне қайтып бара жатқан 
жол бойында көлігін бірнеше көлікке соққан және көлігін 
тоқтатып, өтіп бара жатқан адамдарды пышақтауға 
ұмтылған», – деді генерал.

Таиландтың солтүстік-шығысындағы балабақшада 
бол ған қанды қырғында қаза тапқандар саны кешкілік 
уақытта 36 адамға жетті. Оның ішінде 24 бала мен бір 
жүкті әйел де бар. Корольдік Тайланд полициясының 
мәлімде месіне сәйкес, кем дегенде тағы 10 адам жарақат 
алса, оның алтауының жарақатына «ауыр» деңгейі 
белгіленген.

«Бұл күйзелістің немесе есірткіден болатын галлюци-
нацияның әсерінен болуы мүмкін. Біз қазір қанды талдау 
жұмыстарын жүргізіп жатырмыз», – делінген полиция 
хабарламасында.

Сонымен қатар полиция қайтыс болғандардың көбі 
пышақ жарақатын алғанын айтты. Арнаға пікір берген 
құқық қорғаушылар қылмыскер шабуылды түскі тынығу 
уақытында жасағанын жеткізген. 

Ал алдағы уақытта премьер-министр қайтыс болған-
дар дың отбасы мүшелерімен кездесуге баратынын 
жариялады. Одан бөлек Таиланд королі Маха 
Важиралонгкорн мен патшайым Сутида жұма күні Нонг 
Буа Ламфу провинциясындағы балалар орталығында 
бейсенбі күнгі қырғыннан зардап шеккендер мен олардың 
отбасыларымен кездесу үшін ауруханаға бармақ. 

Америка Құрама Штаттары Таиландтағы балабақша-
дағы қанды қырғынды «сұмдық» деп бағалап, елдегі 
зорлық-зомбылықты айыптады. Бұл туралы бейсенбі күні 
Ұлттық қауіпсіздік жөніндегі кеңесші Джейк Салливан 
мәлімдеме жасады.

«АҚШ Таиландтың Нонг Ва Лам Пху провинция-
сындағы балабақшадағы қайғылы оқиғаны күй зеліспен 
қабылдады. Фотосуреттер жүректі ауыртады және 
біз жақындарынан айырылған отбасыларға қайғырып 
көңіл айтамыз. Біз бұл зорлық-зомбылық актісіне қар-
сымыз және ұзақ уақыт бойы одақтасымыз Таиландқа 
қажет болған жағдайда көмектесуге дайынбыз», – деді 
Салливан.

Тайланд корольдік полициясы 17 маусымда шығарған 
бұйрықта шабуылдаушы Паня Камрабқа «ауыр тәртіп 
бұзушылық жасады» деген айып тағып, 20 қаңтарда 
полиция қызметінен уақытша шеттетілгенін айтты.

Камрабқа қатысты тергеу барысында оның үстінен 
есірткіні заңсыз сақтады деген айыппен қылмыстық іс 
қозғалғаны белгілі болды. Корольдік Тайланд полициясы 
сонымен бірге ол кейінірек яба және ICE (кристалды 
метамфетамин) есірткілерін қолданғанын мойындағанын 
айтты. Тінту кезінде полиция оның үйінен яба тапқан.

Яба – бұл метамфетамин мен кофеиннің қосындысынан 
жасалған, әдетте ұсақталып, ысталған дәрі. Таиландта 
оны «жындылар дәрісі» деп те атайды. Кейін оған 1 
санаттағы есірткіні сақтады деген айып тағылды. Таиланд 
полициясы Камрабқа үкім жұма күні шығарылуы керек 
болғанын айтты.

Сырбойылық 
диқандар егінді жинап 

болып қалды. Ала 
жаздай атқарылған 
еңбектің нәтижесін 

көретін осы шақ. 
Егін алқабындағы 

тынымсыз тірліктің 
жайымен танысу 

үшін Қарауылтөбе 
ауылдық округіне 

арнайы барғанбыз.

Ең әуелі «Ы.Жақаев атындағы Қазақ 
күріш ҒЗИ» серіктестігінің қырманына 
ат басын бұрдық. Сол сәтте комбайнның 
жаңа орған күрішін тіркемесіне тиеп 
келген трактор да келіп жетті. Дамылдап 
тұруға уақыт жоқ. Ақ күріштің кезекті 
тоннасын төгіп, келесі рейске аттанып 
барады. Техниканың гүрілген дауысы 
құлақ тұндырады. Бұл молшылықтың, 
тоқшылықтың дауысы еді. 

4 бетте

Осы уақытқа дейін туындаған мәселелер шұғыл 
шешіліп, инвесторларға көмек көрсетілді. Нәтиже-
сінде өндіріске қажетті газ, су, электр желілері 
тартылған. Бүгінгі таңда балқыту пеші іске қосылып, 
қазірдің өзінде 1450 градус температураға жетті.

Алдағы уақытта шыны зауытының айналасында 
жаңа өнім түрлерін шығаратын 8 ілеспе кәсіпорын 
ашу көзделді. Мұнда шыны-талшықты, композиттік 
материалдар, айна, смартфондармен планшеттерге 

арналған ультражұқа шыны жобалары да шығарыла 
бастайды. Өндірісте жергілікті шикізат Аралдың 
кварц құмы қолданылады.

Облыс әкімі жұмыс процесін бақылап, бірінші 
орынбасары Серік Қожаниязовқа және шетелдік 
компания өкілдеріне өндіріс орнының алғашқы 
өнімін шығару жұмыстары іркіліссіз және уақытылы 
басталуы қажет екенін тапсырды. 

А.АЙТЖАН

Ел Президенті Қасым-Жомарт Тоқаев «Әділетті мемлекет. Біртұтас ұлт. 
Берекелі қоғам» атты Жолдауында кезектен тыс Президент сайлауын өткізуді 
ұсынған еді. «Әділетті Қазақстанды құру жолында түбегейлі және жан-жақты 
реформаларды табысты жүзеге асыру үшін халықтың жаңа сенім мандаты қажет. 
Мен үшін мемлекет мүддесі бәрінен биік. Сондықтан мен өкілеттік мерзімімді 
қысқартуға және кезектен тыс Президент сайлауына баруға дайынмын. Сондай-
ақ мен көп ойланып, Президент өкілеттігі мерзімдерінің санын және ұзақтығын 
қайта қарау қажет деген байламға келдім. Президент мандатын ұзақтығы 7 
жылдық бір мерзіммен шектеуді ұсынамын. Бірақ қайта сайлануға тыйым 
салынады».

ПРЕзиДЕНт САЙЛАУЫ: 
Жаңа саяси дәуірге қадам

Бірінші. Тәуелсіздік бәрінен 
қымбат. Мен былтыр осы тұжырым 

туралы арнайы мақала жарияладым. Біз 
егемендігімізді сақтай алсақ қана, ұлт 

болып, ел болып тұра аламыз. Тәуелсіз 
мемлекет қана өзінің тілін, жерін, 

дінін, ділін сақтап қалады. Сондықтан 
Тәуелсіздік – біз үшін ең басты 

құндылық. Тәуелсіздікті қорғау және 
нығайту – әрбір азаматқа, бәрімізге 

ортақ міндет! Тағы да қайталап 
айтамын. Дамыған, өркениетті ел 

боламыз десек, еңбекті ең басты орынға 
қоюымыз керек. Еңбекқорлық – өскелең 

ұрпақтың бойына сіңген қасиет болуға 
тиіс. Бұл қасиет біздің өмір салтымызға 
айналуы керек. Масылдық ниеттен, бос 
сөзден арылуымыз қажет. Тәуелсіздікті 

нығайтуға нақты іспен үлес қосу – әр 
азаматтың перзенттік парызы. Еңбек 

адамы біздің қоғамда қашанда құрметке 
ие болады. Себебі, еңбекқор адам өз 

сөзін әрдайым іспен дәлелдей алады.

ҰЛттЫ ҰЙЫСтЫРАтЫН ЖЕтІ ҚАҒиДА
Әбігерге толы 

дүниеде ел мен 
жердің тұтастығы, 

ынтымақ пен 
бірлік бәрінен 

маңызды. Бірлігі 
бекем, болашағы 

жарқын ел 
болу үшін нені 

ескеруіміз керек, 
қалай іс қылмақ 

керек? Мемлекет 
басшысы Қасым-

Жомарт Тоқаев 
халықтық 
коалиция 

форумында ұлтты 
ұйыстыратын жеті 

қағиданы атап 
айтты.

ШЫНЫ ӨНДІРІСІ: алғашқы өнім 

қазан айында шығады

Аймақта өңдеу өнеркәсібін дамыту мақсатында құрылысы басталған шыны 
зауыты қазан айының ішінде алғашқы өнімін шығарады деп жоспарланған. Осыған 
орай облыс әкімі Нұрлыбек Нәлібаев шыны зауытындағы өндірісті іске қосуға 
дайындық барысын аралап көрді. Бұл ретте аймақ басшысы 
тапсырмасы негізінде осыған дейін арнайы 
штаб құрылған еді. 

2 бетте

ТАЙЛАНДТАҒЫ 
ТРАГЕДИЯ

4 бетте

алтын дән – 2022

Ақмешіт АптАлығы

Басы 1-бетте

«Сыр медиа» ЖШС Қазақстан Республикасы 
Президентінің кезектен тыс сайлауына орай үгіт-насихат 
материалдарын қалалық «Ақмешіт апталығы» газетіне 

орналастыру бойынша өз қызмет құнын ұсынады
Қалалық «Ақмешіт апталығы» газеті 1994 жылдың 15 сәуірінен 

Президентке жеті жыл мерзім. 
Аз ба, көп пе? Бұл сауалдың да 
жауабы Жолдауда атап айтылды. 
«Бұл бастаманың негізі қандай? Бір 
жағынан, 7 жыл – кез келген ау қым-
ды бағдарламаны жүзеге асыру үшін 
жеткілікті кезең. Екінші жағы нан, 
Президент мандатын бір мерзім-
мен шектеу Мемлекет басшы сының 
жалпыұлттық дамудың стра  тегиялық 
міндеттерін шешуге ба рынша жұ-
мылуын қамтамасыз етеді. Тіршілік 
тоқтамайды, жаһан дық үдерістер мен 
ел ішіндегі қоғамдық дамудың қар-
қыны күн өткен сайын артып келеді. 
Мен ұсынып отырған конституциялық 
жаңалық билікті монополизациялау 
қаупін айтарлықтай азайтады. Дәл осы 
себепті мен президентті бір мерзімге 
ғана сайлау нормасын енгізуді ұсынып 
отырмын», – деді Мемлекет басшысы.

Мұнан соң Мемлекет басшысы-
ның Үндеуі жарияланып, кезектен 
тыс Президент сайлауын өткізу биыл 
қараша айының 20-на белгіленді.

Ел ішінде сайлау науқанына дайын-
дық басталды. Саяси партия лар, 
қоғамдық ұйымдар мен бірлес тіктер 
жоспар-жобасын пысық тап, үміткер-
лерін үкілеуде. Орталық сайлау комис-
сиясы да Президент сайлауын өткізу 
дайындығына кірісіп кетті.

Айта кетелік, президенттікке үміт-
керге қойылатын талап бар. Атап 
айт қанда: оның ҚР азаматы болуы, 
Қазақстан аумағында соңғы 15 жыл 
бойы тұруы, жоғары білімді, жасы 
40-қа толған және белсенді сайлау 
құқығының болуы, мемлекеттік қыз-
метте немесе сайланбалы лауазым да 
кемінде 5 жыл жұмыс тәжі рибесінің 
болуы, мемлекеттік тіл ді еркін меңгеруі 
қажет.

Орталық сайлау комиссиясының 
мәліметіне сүйенсек, сайлау жарна-
сы ның құны – 3 миллион теңге. 
Сай лау жарнасы кандидатқа егер 
лауазымға сайланса немесе кемінде 
5 пайыз дауыс алса қайтарылады. 
Сондай-ақ президенттікке канди дат-
тар үгіт-насихат жұмысын 21 қазанда 
бастайды және 28 күнге созылады. 
Үгіт жүргізу 18 қараша күні сағат 18-
00-де тоқтатылады. 19 қараша – сайлау 
алдындағы тыныштық күні. 

Бүгінде президенттікке үміткер-
лер есімі де атала бастады. Ал-

ғаш болып «Ауыл» халықтық-де-
мократиялық патриоттық пар тиясы 
кезектен тыс съезінде пре зи дент-
тікке канди дат ретінде Жигули 
Дайрабаев ты, «Аманат» Қазақстан 
кәсіподақ та рының достастығы РКБ 
жоғары органы Қажыкен Зекешұлын 
ұсынды.

Сондай-ақ сайлау алдында бір-
қатар саяси ұйымдардың таңдауы 
бірдей болды. Атап айтқанда, мәс-
лихаттар депутаттарынан құрал ған 
республикалық қоғамдық бір лестігі, 
«Қазақстан спортшылар одағы» рес-
публикалық қоғамдық бірлестігі, 
Қазақстанның Азаматтық альянсы, 
«Ардагерлер ұйымы» рес публикалық 
қоғамдық бірлестігі, «Qazaqstan 
Team» қоғамдық бір лестігі, Ұлттық 
волонтерлік желісі, сонымен қатар «Ақ 
жол», «Қазақстан Халық партиясы», 
«Аманат» пар тиялары да алдағы 
президент сайлауына үміткерлікке  
Қасым-Жомарт Тоқаевтың кандида-
турасын ұсынды. 

Бірқатар партиялардың кезектен 
тыс съезінен кейін, 6 қазан күні Қасым-
Жомарт Кемелұлының кан дидатурасын 
қолдаған халықтық коалиция форумы 
өтті. Форумға қатысқан Мемлекет 
басшысы Қасым-Жомарт Тоқаев ал-
дағы сайлаудың ел болашағы үшін 
маңызды екенін атап айтты.

– «Біз жаңа саяси дәуірге қадам 
бастық. 20 қарашада кезектен тыс 
президент сайлауы өтеді. Бұл – 
болашақ даму бағдарымыз ды айқын-
дайтын аса маңызды науқан. Түрлі 
қоғамдық ұйымдар маған өздерінің 
атынан сайлауға түсу туралы ұсыныс 
білдірді. Мен бұған дейін Мемлекет 
басшысы ешбір партияға басымдық 
бермей, саяси тұрғыдан бейтарап болу 
қажеттігін айттым. Осы ұстанымым 
өзгермейді. Баршаңыз ұсынған ортақ 
кандидат ретінде президент сай-
лауына түсу – мен үшін зор мәр-
тебе әрі үлкен жауапкершілік. 
Маған сенім артқандарыңыз үшін 
баршаңызға ризашылығымды біл-
діремін. Коалицияда басты саяси 
партиялардың, қоғамдық ұйымдар мен 
қозғалыстардың болуы өте маңызды. 
Себебі онда барлық әлеу меттік топ-
тар қамтылған», – деді Мемлекет 
басшысы.

Гүлмира ДІЛДӘБЕКОВА

ПРЕзиДЕНт САЙЛАУЫ: 
Жаңа саяси дәуірге қадам

ҰЛттЫ ҰЙЫСтЫРАтЫН ЖЕтІ ҚАҒиДА

А.Тоқмағанбетов 
атындағы мәдениет үйінде 

ұстаздарға арналған «Ұстаз 
ұлық емес, ұлы қызмет» 

атты салтанатты кеш өтті. 

Салтанатты шараға қатыс-
қан қала әкімінің орынбасары 
Ақзира Қасымова ұстаздарды 
кәсіби мерекелерімен құттық-
тап, жүрекжарды лебізін 
жеткізді.

– Ұлағатты ұстаздарымыз 
шәкірттеріне кенен ғылым мен 
кемел білімнің дәнін себуде. 
Қажырлы еңбектеріңіздің же-

місі – оқушыларымыз респуб-
ликалық, облыстық деңгейдегі 
сайыстардан жүлделі орын-
дардан көрініп, түрлі байқау-
жоба жарыстарынан жоғары 
көрсеткішке жетіп отыр. 
Соны мен қатар мектеп 

ұжымдары әрдайым қоғамдық 
іс-шараларға да аянбай ат-
салысып, барлық салада бел-
сенділік танытуда.

Мектептің жаны да, жүре-
гі де, тірегі де – мұғалім. 
Сондықтан еліміздің келеше-
гі сіздердің қолдарыңызда! 
Тәуелсіз мемлекетіміздің әлеуе-
тін арттырып, атын әлемге 
танытатын білімді де, талантты 
шәкірттеріңіз көбейе берсін. 
Ұстаздық ұлы қасиет әркімге 
берілмейді. Ұстаздарға қандай 
құрмет көрсетсе де артық емес. 
Жыл сайын мұғалім мәртебесі 
көтеріліп, жалақыны 100 пайыз-

ға көтеру жоспарланып отыр. 
Бұл ұстаздардың әлеуметтік 
жағдайын көтеруге жасалған 
мүмкіндік. Сыр елінде де мұға-
лімдерге ерекше құрмет көр-
сетіліп келеді, – деді Ақзира 
Бақтыбайқызы. 

Мерекелік шарада  мерейлі 
жасқа келген ардагер-ұстаздарға 
шаһар басшысының арнайы 
құт тықтау хаты табысталып, 
сый-құрмет көрсетті. 

Сонымен қатар қала 
ұстаз дары ҚР Оқу-ағарту 
ми нистрлігінің «Құрмет» 
гра мотасы және облыс әкі мі-
нің Алғыс хаттарымен мара-
патталды. Со лардың қата-
рында Т.Есетов атындағы 
№264 мектеп-ли цей дің ағыл-
шың тілі пәні мұғалімі Айнұр 
Амангелдіқызы да бар.

– Мерекеге орай ҚР Оқу-
ағарту министрлігінің Алғыс 
хатымен марапатталдым. 20 
жыл дан бері ұстаздық жо-
лында қызмет етіп келемін. Қа-
зіргі таңда оқушыларым түрлі 
байқаулар мен олимпиа да-
лардың жүлдегері атанып жүр. 
Шәкірттерімді мақтан ете мін. 
Әріптестерімді ұстаздар күні-
мен құттықтаймын, – дейді ол. 

Мұғалімдер марапаты мұ-
нымен шектелмеді. Педа гог-
тердің қоғамдағы мәртебесін 
және беделін арттыру, үздік 

мұғалімдердің озық педаго-
гикалық іс-тәжірибесін тарату 
мақсатында 2012 жылдан бас-
тап республикалық «Үздік 
педагог» конкурсы өткізіліп 
келеді. Мерекелік шарада 
«Үздік педагог» атанған 10 ұс-
тазға қала әкімінің 150 мың 
теңге ақшалай сыйақысы та-
бысталды. Ал қалалық «Үздік 
педагог» байқауы І кезеңінің 
жеңімпаздарына ноутбук бе-
рілді.

Айтолқын 
БАТЫРБАЙҚЫЗЫ

Екінші. Елдіктің негізі – жеріміздің тұтастығы. 
Бабаларымыз ұрпағына ұлан-ғайыр жерді мирас етті. 
Біз оның бір уыс топырағына дейін қастерлеп, ата-
мекенімізді қорғай білуіміз керек.

Үшінші. Мемлекет мүддесі – қастерлі құндылық. 
Ауылдан Ақордаға дейінгі шешімнің бәрі осы тұр-
ғыдан қабылдануы қажет. Бір сөзбен айтсақ, әр істе 
мемлекеттік ұстаным болуы керек. Мемлекет мүддесі 
дегеніміз – халықтың мүддесі. Сондықтан, барлық 
шешімдер, жобалар, заңдар мен жарғылар ел мүддесін 
қорғауға арналады. Туған елге жанашырлық әр 
азаматқа тән қасиет болуға тиіс. 

Төртінші. Рухани үндестік – бірліктің бастауы. 
Төл тарихымыз, ана тіліміз бен ата дініміз – елді 
біріктіретін бірегей құндылықтар. Оны дау-дамайға 
айналдыруға болмайды. Жұртты адастырып, теріс 
жолға салудан сақтанған жөн. Қазақстанда түрлі 
этнос өкілдері өмір сүріп жатыр. Олардың мақ-
саты – бір, болашаққа деген көзқарасы – ортақ. 
Бәріміз – бір елдің азаматтарымыз. «Әралуандық 

арқылы – бірлікке» қағидаты ешқашан өзектілігін 
жоғалтпайды. Біз этносаралық татулықты сақтай 
білуіміз керек. «Қазақстан азаматы» деген ұғым 
жалпыұлттық бірегейліктің өзегі болуы қажет. Сонда 
біртұтас ұлт ретінде келешекке сеніммен қадам 
басамыз.

Бесінші. Заңдылық пен тәртіп – өркениетті ел 
болудың кепілі. Заң талаптары барлық салада мүлтіксіз 
орындалуға тиіс. Заң алдында – бәрі тең. Заң алдында 
бәрі бірдей жауап береді. Сонда ғана біз заңы мүлтіксіз 
орындалатын, тәртібі қатаң сақталатын Әділетті 
мемлекет құрамыз.

Алтыншы. Жасампаздық – жаңару мен жаңғыру 
жолы. Біздің басты мақсатымыз – Отанымызды 
өр кендету, мемлекетімізді дамыту. Озық білім 
мен қажырлы еңбек қана елді табысқа жеткізеді. 
Бәсекеге қабілетін арттыруға мүмкіндік береді. 
Қазір ғылым экономиканы жедел алға жетелейтін 
алып индустрияға айналды. Қазақстан жаһандық 
экономикадағы үрдіс терге сай болуға тиіс. Бізге де 
осы ғылыми-техно логиялық жаңашылдықты әкеліп, 
өндіріске қосатын жаңа әрі білікті мамандар керек. 

Біз оларға қажет жағдайдың барлығын жасаймыз. 
Себебі, адам капиталы ең құнды байлығымыз. 
Мұны уақыт және тәжірибе дәлелдеді. Осылайша, 
Қазақстанның инновацияның, жаңа технологияның, 
тың идеялардың, ауқымды капиталдың орталығы 
болуға зор мүмкіндігі бар.

Жетінші. Достық пейіл, мейірімділік және жана-
шырлық – ең асыл қасиеттер. Қазақта «Сыйлассаң – 
сыйлы боларсың» деген сөз бар. Ағайынның татулығы 
мен жанашырлығы – ел бірлігінің түп қазығы. Елдің 
тұтастығы қарапайым адамдардың өзара түсіністігінен 
басталады. Халқымыз бәрін де ақыл-парасатпен 
шешкен. Бұл дәстүрді ұмытпауымыз керек. Аға 
буын осы игі дәстүрді насихаттауы қажет. Жалпы, 
ортақ жетістіктер ұлттың мерейін өсіреді. Біз бір-
бірімізге қашанда тілектес болуымыз қажет. Талапты, 
дарынды азаматтарды қолдай білуіміз керек. Әр 
отандасымыздың табысына қуанып, қиындықтарды 
бірге еңсеруге тиіспіз. Халқымыз «Ұйымдасқан 
ұтады» деп бекер айтпаған. Бірлігімізді бекемдей біл-
сек, елдігімізді сақтап қаламыз. Сонда ғана Әділетті 
Қазақстанды құрамыз.

ҰРПАҚҚА ҰҒЫНДЫРҒАН ДАНАЛЫҚТЫ 
Басы 1-бетте

ҚҰРМЕТТІ САЙЛАУШЫ!
2022 жылдың 20 қарашасында Қазақстан Республикасы Президентінің 

сайлауы өтеді.
Бүгіннен бастап, Өзіңіздің сайлау учаскеңізді анықтап алыңыз!

Ол үшін: 
1. Қызылорда облысы әкімдігінің ресми сайтындағы saylau.orda.gov.kz 

сілтемесіне кірсеңіз «Өзіңді сайлаушылар тізімінде тексер» деген атаумен арнайы 
баннер орналастырылған. Аталған баннерге өту арқылы, жеке сәйкес тендіру 
нөмірін (ЖСН) теріп, қай сайлау учаскесінде тіркелгенін және сол учаске нің қай 
мекенжайда орналасқандығын картадан онлайн көру мүмкіндігіңіз бар.

2. Ұялы телефоныңыз арқылы Smart Qyzylorda мобильді қосымшасын жүктеп, 
сайлауға қатысты Өзіңізге қажетті ақпаратты ала аласыз.

3. Telegram каналындағы sailau_kzoBot–ботына кіріп, жеке сәйкестендіру 
нөмірін (ЖСН) теру арқылы қай сайлау учаскесіне тіркелгеніңізді нақтылай 
аласыз.

4.«109-бірыңғай байланыс орталығына» тәуліктің кез келген уақытында 
хабарласу арқылы да сайлау учаскеңізді біле аласыз. 

ӨЗІҢІЗДІ САЙЛАУШЫЛАР ТІЗІМІНЕН ТЕКСЕРҢІЗ!

Президент биылғы жылды «Балалар 
жылы» деп жариялап, өз сөзінде 
балалардың құқықтарын қорғап, дарын-
ды балаларды қолдауымыз керектігін 
ерекше атап өтті. Ұлттық спортты 
насихаттау осы рухани жаңғырудан 
басталады. Айта кету керек, «Бала 
барысы» турнирі облыстық деңгейде 
алғаш рет өтті.

Боз кілемде өнер көрсеткен қазақ 
күресі, бүгінгі таңда жоғары қарқынмен 
дамып келеді. Жастардың бұл спорт 
түріне деген қызығушылығы күннен-
күнге артуда. Кім мықтыны анықтаған 
сайыста өңірдегі сайдың тасындай 
тізілген 30 жас балуан бақ сынады. 
Мұндағы басты мақсат – жас ұрпақтың 
ұлттық спортқа қызығушылығын арт-
тырып, салауатты өмір салтын наси-
хаттау. «Күш атасын танымас» деген 
балуандар өзара мықтыны анықтап, 
айласы мен әдісі, бабы мен бағы келіскен 
қатысушылар финалда кездесті. 

Делебені қоздырып, сайыс көрігін 
қыздырған белдесулер, бір-бірінен өткен 
мықты балуандар барын салды.  Қазақ 
күресіне деген құлшыныс жарысқа 
қатысушы әр баланың жанарында 
байқалып-ақ тұрды. Өйткені әрбірі 

жеңіске құштарлық танытып, намысқа 
тырысып бақты.

Нәтижесінде қармақшылық Әлихан 
Әлиасқаров 1 орынды жеңіп алып, бала 
барысы атанды. Оған сыйлыққа тай тұяқ 
пен Алтын белбеу, 150 мың теңге сыйақы 
берілді. Сондай-ақ жаңақорғандық 
Дінмұхамед Ержанов II орын иеленіп, 
100 мың теңге сыйақы алып, күміс 
белбеу тақты. Ал қызылордалық 
Исламбек Балмолдаев жүлделі III орын-
ды қанжығасына байлады. Оған қола 
белбеу және 50 мың теңге сыйақы 
берілді. «Көрермендер көзайымы» ата-
лымы бойынша қар мақшылық Арқар 
Бақытжанға 25000 теңге сыйақы та-
бысталды. 

«Бала барысы – 2022»  сайысына 
«Абай-Дәулет» серіктестігі, «Ер-Ару» 
сауда үйі, Шаған құрылыс заттары 
серіктестігі демеушілік етті.

А.ОЛЖАБАЕВА

Әлихан – «Бала барысы»Қызылорда қаласында 
«Балалар жылы» және «қала 

күні» қарсаңында 
«Бала барысы – 2022» 

қазақ күресінен облыстық 
турнир өтті. Ашық біріншілік 

2009-2010 жылдары туған 
кіші жасөспірімдер арасында 

ұйымдастырылды. Жарыстың 
ашылу салтанатына қала әкімі 

Асылбек Шәменов қатысып, 
балаларға сәттілік тіледі. 

Ақмешіт АптАлығы

Облыстық перинаталдық орталықтың неонатология 
бөлімінің басшысы Лейлә Хайдарованың осы мәселе 
төңірегінде пікірін білген едік. 

–  Медицинада нәрестеге уыз берудің пайдасы зор 
екенін дәлелдеген. Сондықтан жарық дүние есігін 
ашқан шақалақты бірден анасының омырауына жат-
қызады. Анасына емізуді міндеттейді. Себебі ананың 
сүті жас нәрестені қоректендіретін, кез келген 
жұқпалы аурулардан сақтайды. Ол шақалақтың 
ми жасушасының көбеюін және жүйке жүйесінің 
дамуын жеделтетін қоректік заттарға өте бай. 
Сондай-ақ аллергиялық аурулардың, диабеттің, 
артық сал мақтың, қаназдықтың алдын алады. Ана 
сүтін толық емген баланың ақыл-ой зеректігі 
жоғары болады, әрі анаға жақын, бауырмал болып 
өседі. Ғалымдардың соңғы зерттеулері бала үшін 
ана сүтінің маңызды екенін күн сайын дәлелдей 
түсуде. Өйткені баланы емізу бала мен ана өмірі 
үшін пайдалы, нәрестені тамақтандырудың ең 
қауіпсіз тәсілі. Ана сүті – сәби үшін алғашқы 
вакцина. Бұл – ауруларға қарсы ең тиімді 
күрес. Ананың нәрестені туған сәтте бірден 
құшағына алуы сәбиді жылытады, иммундық 
жүйесін нығайтады, ана мен бала арасындағы 
сүйіспеншіліктің пайда болуына ықпал етеді, 
ананың сүтін молайтады. Ана сүті – балаға 
арналған тамақ ғана емес, сонымен қатар 
әр баланың қажеттіліктерін ескере отырып 
жасалған, түрлі аурулардың алдын алуға 
арналған күшті дәрі. Ему кезінде баланың 
бүкіл ағзасы жұмыс істейді. Бастағы қан 
айналымы жақсарып, жақ сүйектері мен 
ауыз, ерін бұлшық еттері тез жетіледі 
Алғашқы сүт немесе ақ уыз нәрестені 
аурулар мен өлімнен қорғайтын 
элементтерге бай. Уыз құрамы сәбидің 

әл жинауына, тез ширауына қажетті витаминдерге өте 
бай. Бала өскен сайын баласының қажеттілігіне қарай 
әр әйелде ана сүті құрамындағы қоректік заттар да қоса 
өзгеріп отырады. Қазақтың әлсіз, әлжуаз балаларды 
көргенде «уызға жарымаған» деп жататыны осыдан. Сол 
себепті ана сүті – нәрестенің дұрыс өсуінің негізі. Ана 
сүті нәресте миының дұрыс дамуына, инфекциялардан 
қорғауға ықпал етеді, – дейді маман. 

Иә, әлемдегі ең тәтті дәм – ананың сүтінде. Оның 
құнарлығы мен нәрлігіне күмән келтірмек түгілі, ерекше 
құпиясына ғылыми дәлелдеме қажет емес. Ана сүті 
таптырмайтын қорек, барлық ауру – індеттен қорғаушы 
адамзаттың теңдессіз әуелгі асыл тағамы. Осыны жадына 
ұстаған төрт баланың анасы Нұргүл Сыздықова баланы екі 
жасқа дейін емізуді жөн санайды.

– Мен үшін баланың денсаулығы бәрінен маңызды. 
Бүгінде балалар аурушаң, әлсіз. Себебі жас сәбиге түрлі 
қоспасы бар сүттерді береді. Олардың ешқайсысы ана 
сүтімен салыстыруға келмейді. Қазіргі уақытта жас 
аналар түрлі жағдайларға байланысты жұмысқа ерте 
шығып кетеді. Балалардың көп ауыратыны да  балаға көп 
көңіл бөлмеуден деп ойлаймын. Ана сүтіне жарымаған 
бала өмірде де жарымайтыны бекер айтылмаған,  – 
дейді ол. 

Сондай-ақ  бала емізу ананың денсаулығы үшін де 
маңызды. Акушер мамандардың сөзіне сүйенсек, баланы 
емізу – сүт безінің қатерлі ісікке шалдығу қаупін он 
есеге, жатырдың қатерлі ісікке шалдығу қаупін екі есеге 
төмендетеді. Ал психологиялық тұрғыдан алғанда ана 
жүрегінің соғысы баланы тыныштандырса, баланың емуі 
анасының шаршағанын басады. 

Қай жағынан алып қарағанда да ана сүтінің орнын 
ешқандай тағам алмастыра алмайтынын байқап отырмыз. 
Кез келген ана сәбиін бір жасқа дейін тек қана ана сүтімен 
қоректендіріп, одан кейін қосымша тағамдар қосып 
отырып, екі-үш жасқа дейін емізген дұрыс.  

Қорыта келгенде, ана сүтінің бала денсаулығы үшін 
маңызы зор. Сол арқылы нәзік жандар ұрпағының  

ширақ, денсаулығы мықты болуын қамтамасыз 
етеді. Дені сау ұрпақ – ертеңгі ұлт болашағы, 

келешектің тұтқасы. Атаның қанымен, ананың 
сүтімен келетін тектілікті жоғалтпағанымыз 

жөн. Ұрпағымыз уызына жарымаған 
әлжуаз емес, кемел болашақтың иесі, дені 
сау, рухы мықты азамат болып өсуі бесік 
тербеткен аналардың қолында екенін 
естен шығармаған абзал. 

Отбасы

ПСИхОЛОГ КЕҢЕСІ  

ҰЯТ ЕМЕС...

«Ең күшті қару – психологиялық 

қару»… Ал психологиялық тұрғыдан 

әлсіз адам үнемі мықты бола алмайды. 

Дегенмен адам күйзеліске түсіп, өзін-өзі 

жеңе алмағанда психолог тың кеңесіне 

жүгінгені дұрыс. Өйткені психолог 

шыныңды да, сырыңды да айтқыза білетін 

бірден-бір маман иесі. Сүрініп кетсең, 

қайта тұруға қақыңның бар екеніне дұрыс 

бағыт сілтейтін де – сол «жан әлеміне 

саяхат» жасаушылар екені рас. Алайда 

бүгінде қазақ әйелдері психологқа баруды 

ұят санайды. Көпшіліктің ойынша, осы 

мамандарға тек жындануға сәл-ақ қалғандар 

барады. Жақында жұмыс орныма психолог 

маманы келді. Маған психологпен әңгімелесу 

қызық болды. Мүмкін кеңесі де қажет болған 

шығар. Қабылдауына кірдім. Бізді көбінесе 

бала тәрбиелеу, өзіңді-өзің дамыту мәселесі 

алаңдатыны анық. Ойымда жүрген түрлі ойларды 

психологпен бөлістім. Расында, әжептеуір жеңіл-

деп қалдым. Әрбір маманның өзіндік орны бар 

деген рас екен. 

Психолог Келбет Жолаханованың айтуынша, 

қазақ әйелдері мықты. Бірақ маман көмегіне жүгініп, 

күннен-күнге есік қағатындар саны артып келеді. Бұл 

олар дың санасы өзгеріп, оң нәтиже байқалатынын 

көрсетеді.  

– «Психологқа бару ұят» 

деген ойдың қалыптасуында 

мен та литетіміздің де әсері бар. 

Мәсе лен, отбасылық немесе ерлі-

зайып тылар арасындағы мәсе ле-

лерде көбіне-көп «Бас жарылса 

бөрік ішінде» дегенді ұстанады. 

Қандай да бір жағдай болса, оны 

сыртқа шығармай, жеңгелеріне, 

әпке леріне, жақын-құрбыларына 

құпия түрде айтады. Яғни қазақ 

отбасы ларының көбісінде үйінде 

немесе айналасында жылап баратын 

«дайын психологы» бар. Жаныңа 

жақын адамға шеріңді ақтарғанның еш 

әбестігі жоқ, тек бұл уақытша көмек. 

Танысыңыз сізді тыңдайды, кеңесін 

береді, бірақ өміріңізде ештеңе өзгер-

мей ді, сол қалпында қалады. Олардан 

мар дымды жауап, бағыт алу қиын. Ең 

дұрысы, психологқа бару. Ақша, үй-жай 

деп тұңғиықта жүргендер көп. Соларға да 

психологқа баруға кеңес беремін. Қазіргі 

уақытта көбісі әлеуметтік желілер арқылы психологтарды оқиды. 

«Солардың жазғандары арқылы өзімді дамытамын» дейтіндер 

бар. Дегенмен ол психологтар сізді тыңдап жатқан жоқ, өзіңіз жеке 

психологпен кездесіп, ішкі мәселеңізді ақтарып, сыр тарқатудың 

пайдасы көп. Сол үшін де арасында маманмен бетбе-бет кездесіп, 

ақыл-кеңес алғанның еш ағаттығы жоқ, – дейді психолог Келбет 

Жолаханова. 

ӘРБІР ӘЙЕЛ ДАМУЫ ҚАЖЕТ 

«Сен өзгерсең, әлем де өзгереді». Бұл барлық психологтың айтатын 

кеңесі. Демек, жан-жағын өзгерткісі келген адам ең алдымен өзін 

өзгертіп, өзін тәрбиелеу керек. Әлеуметтік желі арқылы психологтардың  

айтып жатқаны қоғамда бар мәселе. Жағдайға шынайы қараған жөн 

болар. Расында, қазақ әйелдері оттың басында, ошақтың қасында қалып 

қойды. Үй мен жұмыстың арасындағы бітпейтін күйбең тірлік. Осы ретте 

адам дардың бір-біріне қарым-қатынасын реттеуде, өз-өзін 

бақы лауына ықпал ету үшін психологтың 

пікірі қажет те шығар. 

Осы орайда, бір кейіпкерді мысал етейік. Мақала жазу барысында 

бізбен сөйлескен қарапайым тұрғын Элвира Әбуова отбасы, ошақ 

қасында қалғысы келмейді. Еңбек етіп, жоғары жетістіктен көрініп, 

өмірдің сынақтарына төтеп беруге тырысып жүр. Өзі шешім қабылдап, 

өзіне сенуді ұйғарды. Қайырымды істер жасау арқылы жанынан 

жақсы жандар табыла білетініне күнде көз жеткізіп келеді. Алдағы 

уақытта білімін толықтырып жетістікке жету, бақытты, табысты 

болуға ұмтылады. Ол үшін ең алдымен рухани өсу керек. Бұл тұрғыда 

психологтардың парақшасын ақтарып, өзін-өзі дамытуды қолға алған. 

Олардың ақыл-кеңесі бойына азық берді. 

– Әйел заты бір қолымен бесікті, бір қолымен әлемді тербетеді. 

Осы тұрғыда оларға үлгілі жар, аяулы ана болу үшін үлкен жауап-

кершілік керек. Сол секілді білімін толықтыру арқылы биік 

белеске жетеді. Демек, әйелдерге көмек қолын созып жүрген 

психологтардың семинары оң нәтиже береді деп сенемін. Сынға 

дұрыс қараймын. Бәріміз идеал емеспіз. «Көш жүре түзеледі» деген 

сөз бар. Айтылған дүниелерді ақырындап түзеп келе жатырмын. 

Әрине, тырнақ астынан кір іздейтіндер табылады. Ене мен келін, 

күйеу мен әйел арасындағы қарым-қатынас, бала тәрбиесі жайында 

айтылатын әңгіме көп. Жаныма жылу тауып, ішкі күйзелісті жеңуіне 

мүмкіндік туғызып, көп көмегін тигізуде. Адам рухани баю үшін тек 

кітап оқу аздық етеді. Адам жаны психологиялық кеңестерге зәру. 

Сол тұрғыда кейбірінен өзіңе қажетті дүниелерді алуға болады. 

Сондықтан соны саралайтын жүрекке біріншіден иман керек, 

екіншіден білім қажет деп ойлаймын.  Жеке тұлғалық қасиеттерімді 

ашу, бойымда сенімділікті арттыру қажеті туындаса психологиялық 

кітаптарға жүгінемін. Олар адамды жылылыққа, сыйластыққа, алға 

ұмтылуға мотивация берсе, нұр үстіне нұр емес пе... Сондықтан 

дәл қазіргі мәселесі көбейген күйбең тірлікте білікті психологтар 

артықтық етпейді деп ойлаймын, – дейді ол.

ЖАҚСЫ ОЙ ЖАНЫҢЫЗДЫ 

ЖАДЫРАТАР

Осы мақаланы жазуға К.Бекжігітованың «Ойыңды өзгертіп, өміріңді 

өзгерт» және Динара Болаттың «Өмірге шексіз ғашық» туындысын 

оқуым түрткі болды. Көңілге түйетін жайт көп. Инстаграм желісі арқылы 

аталған псилхологтардың жазғандарын оқығанмен, кітап есте сақтауға 

көп көмектеседі. Расында, ауылдағы әрбір келінді, басында қиындығы 

бар әйелді демеу қажет-ақ. Екі құрбының басы қосылса, осы тақырып 

қозғалатыны сөзсіз. Түсіне білсек, психологтар өмірден мысал келтіріп, 

қазақ әйелдерін өзгеруге, дамуға шақырады. 

Адамды өзгертер болсаңыз, алдымен өзіңіз жақсы ойлаңыз. Жақсы 

ой    арқылы айналаңызға жылулық сыйлайсыз. Оларға көңілді естелік 

қалдырып, мейірім ұялатасыз. 

Р.S. Әркім өз өмірінің қожайыны. Сондықтан көңіл құлазыған 

сәтте өзіңді құшақта, өзіңді жақсы көр.  Жалпы, барлығы да «жақсы 

сөз – жарым ырыс» деген қазақы қағидаға сай келеді. Соны ойдан 

шығармай, жақсы ой ойлап, жақсы іс жасауға ұмтылғанымыз жөн. 

Қамшының сабындай ғана қысқа ғұмырды бағалай білейік. Өмірдің 

барлық сәтсіздіктері бақытсыздық емес...

СЕН ӨЗГЕРСЕҢ, 

ӘЛЕМ ДЕ ӨЗГЕРЕДІ

Өмір болған соң, жаныңды жегідей жейтін мәселелер көбейіп, өз-өзіңді іштей сұрақтың 
астына аласың. Алайда қазақылыққа салынып, қажетті маманнан кеңес алуды жөн көрмейміз. 
«Қиындық әркімнің басындағы жағдай, оны еңсеруім керек» деп көндігіп, жүре береміз. 

 Бүгінде қоғамда мәселе көп. Әсіресе әлеуметтік мәселе ғаламтор бетінен түспейді. Осы 
орайда, көңілдегі мәселеге шешім айтатын жандар да көбейіп келеді.  Тіпті «Құдайсыз қурай 
да сынбайды» дегенге сенген қазақ психолог, коуч-тренер, нумерологқа тәуелді болып бара 
жатыр. Расында, қазақ әйелі көмекке зәру ме? Психологтардың кеңесін кітап арқылы оқып, өзін 
тәрбиелеуге мүмкіндік жоқ. Сонымен қатар психологтың көмегіне зәру жандар көбейіп барады. 
Себебі инстаграм желісі арқылы тегін көмек беріп, бағыт-бағдар беретін мамандар да 
жеткілікті. Әрбір ойды жақсылықтан бастағанымыз дұрыс. Өйткені аталған 
маман иелері де осы бағытта тер төгіп жүр. Қазақ әйелдерінің 
ойын жақсартып, өміріне оң өзгеріс әкелгісі келеді. 

Туған бауыры үшін жанын беретіндер емес, 
дүние-мүлік үшін ағайын үстінен арыз жазатындар 

көбейді. Бірінің қуанышында екіншісі төбе 
көрсетпейтіндер де жоқ емес. Көкейде жүрген 

сауалға жауап іздеп, көптің пікіріне құлақ 
астым. Бұл турасында өз ойыңызды 

айтқыңыз келсе, газетке хат 
жазыңыз, құрметті оқырман. 

Манат Жүнісбайдың (есі-
мі өзгертілген) осы әу летке 
келін болып түскеніне 30 
жылға жуықтапты. Ал ғаш-
қы жылдары бауырлар ара-
сында бауырмалдық бол-
ғанмен, бүгінде ағайын 
арасына сызат түскен. 
Тіпті бірінің үйіне бірі 
бармайды. Жат адам-
дардай. Қайта олар 
бақуатты адамдармен 
араласқанды, соларды 
үйіне қонақ еткенді 
қалайды екен. Ал тір-
лік жасауға келінді 
шақырмайды. Ақша 
болса, аспаз дайын. 

– Қазіргі уақыт-
та кішімін деп іні 
илікпейтін, үл кен  -
мін деп аға қайы  -
рыл майтын заман 
болды. Бар бол-
саң көре алмау, 
жоқ болса бере 
ал мау қалып-
ты кө рі ніске 

ай  нал ды. Туыс тың үйге бас сұқпайтынына таң ғал-
май тын болдық. Бәріміз осындай жағдайды бастан 
өткерудеміз. Бауырлар бір-бірін көреалмаушылық, 
бәсекелес араздыққа апарады деп ойлаймын. Әсіресе 
өмірде көріп жүргеніміздей жағдайы бар бақуатты 
тұратындар бір-бірін айдап салып, өзара бауырлар 
арасына түсіп жатады. Мұндай жағдай басымыздан 
өтті. Абысындардың, туған бауырлардың балалары 

араласқанын қаламайтын қайнапаларым бар. Балалар 
да ата-ананың ығына жығылады, туысын іздемейді. 
Одан бөлек бүгінгі  бала бауыр, ағайынды керек 
етпейді. Бар назары телефонда. Сондықтан ағайын 
арасын дұрыстау үшін баланың көзінше бауырды 
жамандамау керек. Ет жақының, сыйласың бауыр 
екенін ұқтырып тәрбиелеу қажет. Болашақта 
балаларым осы тәрбиені көріп, бір-бірімен араласпай 
кете ме деп қорқамын, – дейді ол. 

Сырдария ауданы, Бесарық ауылының тұрғыны 
Серікжан Жүнісбаев бала тәрбиесінде бауырмалдықты 
бірінші орынға қойған. Сондықтан болар балалары 
бір-біріне бауырмал, қандай жағдай болса да бірлесе 
отырып, шешуге тырысады. 

 – Бауыр деген бір ағаштың бұтақтары тәрізді 
дейміз. Бірақ бүгінде ағайын арасы ажырады, 
туыстыққа сызат түсті. Оның себебін іздеудің 
қажеті жоқ. Оған әрқайсымыз себеппіз. Бауыр арасы 
бүлінбеудің бір ғана амалы – тәрбие. Ұрпақ тәрбиесін 
жіті қолға алатын уақыт келді. Әр бала ұлттық 

рухани құндылықтарды ата-ананың тәрбиесімен 
бойына сіңірері анық. Қазақта «алдыңғы арба қайда 
жүрсе, соңғы арба сонда жүреді» деген сөз бар. 
Сондықтан үйдің үлкеніне жақсы тәрбие берсең, 
соңғысы да соларға еліктеп, еріп өседі. Ең алдымен 
балаға көпшіл болуды үйрету қажет. Бүгінде балалар 
«мен-мен» деп, өзімшілдікке салынып барады. 
Оларға көпшіл болудың маңызды екенін, әр нәрсені 
істегенде ағайынның көмегі қажет екенін ұқтыра 
білу керек. Балалар бір-бірін бауыр ретінде сүюдің 
маңыздылығын және бір-біріне қамқорлық жасауды 
ата-анадан үйренуі қажет. Бала – сенің айнаң. Балаң 
бауырмал болсын десең, өзің бауырмал бол. Үйде 

баланың көзінше ағайындардың жақсы екенін, үлгі 
алу қажет екенін жиі айту қажет. Міне, осындай 
тәрбие арқылы ғана ағайын араздығына тоқтау қоя 
аламыз. «Бауырдың бір-бірінен теріс айналуына әйел 
де кінәлі»  дейтіндер бар. Дегенмен тәрбиесі жақсы 
отбасында мұндай мәселе туындамайды. Сондықтан 
бастысы тәрбиеге мән беру қажет, – дейді ол. 

«Арсыз күлкің тыйылмас, жылауың да, 
Айтысың да басылмас, ылаңың да. 
Араздасып ағайын кетер еді, 
Бір қария болмаса бір ауылда, – деп жырлаған ақын 

Мұқағали Мақатаев ағайын араздығына тоқтау салатын 
қарияның орны бөлек екенін айтып кеткен.  Демек, 
бауырлар араздығы көз жұма қарайтын мәселе емес. 
«Ағайыннан шет жүрсең, көңілің бір күн тарығар», 
«Туғаныңмен сыйыспасаң, кең дүниеге сыймассың», 
«Ақылды адамға ағайын көп», «Бауыр шырын, бас тәтті, 
ағайынмен ішкен ас тәтті» деген мақалдар ағайынның 
бір-біріне қымбат екенін ұқтырып тұрғандай. Қалай 
айтқанда да, бауырдың орны бір бөлек.

Адам бойындағы барлық асыл қасиет атаулы әкенің қанымен, ана 
сүтімен даритыны анық. Ал алпыс екі тамырын идіртіп, мейірімінен 

төгілген қасиетті ана сүтінің орны тіптен бөлек. 
   Бүгінде жас аналар бала емізуді машақат көріп, жасанды сүт беруді 

оңай санайтынын көзіміз көріп жүр. Ал ғылыми зерттеулер 
сәбидің дені сау болып өсуі үшін екі жыл толық емізу керектігін 

дәлелдеп отыр. Балаға ең қажет, ештеңемен алмастырмайтын 
ана сүті сан түрлі дәруменге толы. Айтар болсақ,  ана сүті ақуыз, 

май, түрлі дәрумендер, минералды тұздар мен өмірлік маңызы бар 
микроэлементтерге бай болып келеді. Өз мезгіліне жете емген сәбиде 

дәрумендер молынан болары сөзсіз. Демек, жасына сай, дені сау болып 
өседі.  Қазақтың «Ана сүті бой өсіреді, ана тілі ой өсіреді» деген 

қанатты сөзі бекер айтылмаса керек.  

БАЛАМ 
ӘЛСІЗ ДЕМЕҢІЗ ...

Ана 
сүті – сәби 

үшін алғашқы вакцина. 
Бұл – ауруларға қарсы 

алғашқы және ең тиімді күрес. 
Ананың нәрестені туған сәтте бірден 
құшағына алуы сәбиді жылытады, 
иммундық жүйесін нығайтады, ана 

мен бала арасындағы сүйіспеншіліктің 
пайда болуына ықпал етеді, ананың 
сүтін молайтады. Ана сүті – балаға 
арналған тамақ ғана емес, сонымен 
қатар әр баланың қажеттіліктерін 

ескере отырып жасалған, түрлі 
аурулардың алдын алуға 

арналған күшті дәрі. 
Бетті дайындаған 

Айтолқын АЙТЖАНОВА

АҒАЙЫН АРАСЫНДАҒЫ 
АРАЗДЫҚҚА НЕ СЕБЕП?

«Абысын тату болса, ас көп, ағайын тату болса, ат көп» деген мақал  бекер айтылмаса керек. Алайда 
ағайынның бір-бірінен алыстап бастағаны қоғамның өзекті мәселесіне айналды. Оған не себеп? Осы 
жайттар сізді мазалаған емес пе?  Бүгін байқамай жүрген мәселе болашақта балаларымызға кері әсер 
етпейді ме? Осы сұрақтарға жауап іздегенді жөн көрдім.  



Сыр елі дегенде алдымен күріш айтылатыны түсінікті. 
Қашанда ақ маржанымен танымал өңір бұл кәсібінен 
алыстаған емес. Жыл сайын өңірдегі шаруашылықтар 
ел қамбасына күрішті мейлінше молынан құйып келеді. 
Олардың қатарында «Ы.Жақаев атындағы Қазақ күріш 
ҒЗИ» ЖШС да бар. Шағын шаруашылық болғанымен, 
мұнда да атқарылар жұмыс аз емес. 

Серіктестік биыл 450 гектар жерге күріш еккен. Оның 
180 гектарына «Сыр сұлуын» ексе, 270 гектары «Лидер» 
сортынан. Бүгінгі күні шаруашылық егінді орып болуға 
жақын қалған.

− Су тапшылығы биыл да сезілмей қалған жоқ. 
Дегенмен қол қусырып отырған ешкім жоқ. 15 шақы-
рымға дейін созылған канал қазылды. Су шаруашылығы  
мекемесі де көмегін тигізіп, СНП 500/10 насостық 
қондырғысын құрып берді. Егінді барынша суаруға 
жұмыс істедік, алынған өнім де жоспардан төмен емес. 
Дегенмен келешекте су тапшылығының өзекті бола 
беретіні белгілі. Сондықтан келешекте биік жерге егін 
екпеу секілді шаралар қабылдаймыз. Биыл өнім көлемін 
азайтпадық, бірақ келесі жылы азайтуға мәжбүрміз. 

Көлемін көбейтіп аз өнім алғанша, шағын жерден 
молырақ өнім алған дұрыс, − дейді серіктестік агрономы 
Жәнібек Қариев.

Серіктестікте 50-60 адам жұмыс істеуде. Ауыл тұр-
ғындарын жұмыспен қамтыған «Ы.Жақаев атындағы Қазақ 
күріш ҒЗИ» шаруашылығында еңбекке қажетті техника, 
комбайн, тракторлар түгелдей қамтылған. 

− «Claas», «John Deere» маркалы комбайндар жұмыс 
істеуде. Заманауи техникаларда жағдайы да, әлеуеті де 
жақсы. Жаздың ыстығында да жүргізушілерге қиындықсыз 
жұмыс істеуге жағдай жасалған. Орып алу, тасымалдауда 
да еш қиындық жоқ. Әрине, бұрынғы комбайндармен 
салыстырғанда әлдеқайда жақсы. Шаң кірмейді, көп 
функция сы автоматтандырылған. Күрішті орғанда да қалдық 
қал дырмай жинайды, – дейді серіктестік механизаторы 
Жақсыат Ибраев.

Егіннің басына барғанда қызу тірліктің куәсі бол-
дық. Жаткаға жұтылған күріш, көк ала шаң нағыз 
еңбектің көрінісін көз алдыңызға әкеледі. Тынымсыз 
еңбектің және маңдай тердің ақталғанына куә болған 

диқандардың көңілі тоқ. Қажыр-қайратты талап ететін 
еңбек адамдары табиғаттың тосын тосқауылына төтеп 
беріп келеді. Су тапшылығы, құрғақшылық пен жауын-
шашынның аздығы қиындық туғызбай қоймайды. Алайда 
олар егін егуден, одан межелі өнімді алу үшін аянбай тер 
төгуден шаршамақ емес.

Қазіргі кезде алқапта диқандар күріштің «Сыр 
сұлуы» сортын оруда. Ыбырай Жақаев атындағы күріш 
институтының ғалымдары ойлап тапқан бұл сұрыптың 
орны бөлек. Қызылорданың климатына бейім, мол өнім 
береді. Қазіргі кезде адаптациядан өтуде, яғни бейімделуде. 
2-3 жылдан соң бұл сорттан көптеп өнім алу мүмкіндігі 
тумақ. Жалпы, күріштің бұл сортына сұраныс аз емес. Тіпті 
көршілес елдер тұқым алуда. 

Бір айта кетерлігі, серіктестік күрішті ақтап, дайын 
өнім ретінде сатумен де айналысады. Қазіргі кезде дайын 
өнімдер Қызылордадан өзге аймақтарға да жеткізілуде. 
Алдағы уақытта дайын өнімді жәрмеңкеге де шығару 
жоспарда бар.

Қалалық ауылшаруашылық бөлімінің мәліметінше, 
биыл қалада 9036 гектар жерге егін егілген. Оның 4082 
гектары дәнді дақыл, 70 гектары майлы дақылдар мен 
2061 гектары мал азығы. Одан бөлек 2823 гектар жерге 
бақша өнімдері, көкөніс пен картоп өсірілген. Негізгі дақыл 
болып есептелетін күріштің көлемі − 3406 гектар. Жалпы 
ауылшаруашылық дақылдары өткен жылмен салыстырғанда 
131 гектарға артық егілген. 

Оның 23,3 проценті отандық «Сыр сұлуы», 
«Айсәуле», «Маржан» сұрыптар болса, қалған 

76,7 проценті ресейлік «Лидер», «Янтарь» 
сұрпынан. Су тап шылығына байланысты 

«Қаз сушар» РМК Қызылорда филиалы 
арқылы екі және облыстық табиғи 

ресурстар және табиғат пайдалануды 
реттеу басқармасы арқылы 3 дана 
насос қондырғысы орнатылған.

Бөлімнің мәліметіне сүйенсек, қа-
зіргі кезде ауылшаруалық құрылым-
дары келесі жылдың егісі үшін қажетті 
953 тонна күріш тұқымының бүгінде 90 
процентін, яғни 859 тоннасын құйып, 

тазарту жұмыстарын жүргізуде. Қалған 
10 процент тұқымдық әлі де жалғасып 

жатқан дала жұмыстарының нәтижесінде 
толтырылмақ.

Еуропаның 40-тан астам елінің көшбасшы-
лары Прагада жаңа саяси форумының алғашқы 
тарихи отырысына жиналды. Жиында Ұлы-
британия премьер-министрі Лиз Трасс саммитте 
Франция президенті Эммануэль Макронды 
«дос» деп атады. Бұған дейін оның «дос 
немесе дұшпан» екенін айтудан бас тартқан 
еді. Кездесуге Еуроодақ, Түркия, Норвегия 
және Балқан елдерінің басшылары қатысты. 
Саммит туралы ВВС арнасының тілшісі 
Джессика Паркер «Британдық Трасс еуропалық 
көшбасшылармен Украинадағы соғыс туралы 
үлкен саммитке қосылды» атты мақаласында 
жазды.

Украина президенті Владимир Зеленский бейне-
байланыс арқылы сөйлесе, Германия канцлері 
кездесуді «Үлкен жаңалық» деп атады. Басшылар 
Украинадағы соғысқа назар аудара отырып, 
энергетика, миграция және қауіпсіздік мәселелерін 
талқылады.

Украина президенті саммитте: «Енді біз Еуропа-
ның барлық мүмкін күшін соғысты тоқтатуға және 
Украина, Еуропа мен бүкіл әлем үшін ұзақ мерзімді 
бейбітшілікке кепілдік беруге бағыттайтын мық-
ты ұстанымдамыз», – деді. Кездесуден кейін 
Ұлыбритания премьер-министрі Трасс: «Көш-
басшылар бұл саммиттен Ресей агрессиясына қарсы 
тұру үшін үлкен ұжымдық шешіммен кетеміз. 
Прага дағы кездесу Украинамен ынтымақтастық пен 
бос тандық, демократияны қолдау қағидаттарының 
күшті демонстрациясы болды», – деді. 

Еуроодақтың сыртқы саясат жөніндегі жоғарғы 
өкілі Жозеп Боррелл блог жазбасында Ресей 
басып алғаннан кейін ЕО мен НАТО еуропалық 
тәртіпті қайта қарастыру және реформалау қажет 
екенін айтты. 

Бірінші отырысқа Ұлыбританиядан басқа ЕО-
ға кірмейтін елдер, яғни Швейцария, Түркия, 
Норвегия, Исландия, Грузия, Әзірбайжан және 
Батыс Балқан елдері қатысты.

Кейбіреулер бұл саммитты оны ескі идеялардың 
көмескі қайталануы деп есептеп, оның нақты рөлі 
әлі нақтыланбағанын алға тартуда. Олар жаңа 
ұйымда арнайы мамандар жоқтығын айтты. Сол 
себептен кездесуде жасалған шешімдердің жүзеге 
асуы да екіталай екені айтылды.

Көпшілік бұл саммитке бұған дейін қарсы 
болған Грасстың қатысуына таңғалды. Ресми 
мәлімет бойынша, премьер-министр Украинаға 
қолдауды «күшейткісі» және энергетикалық 
қауіпсіздік пен көші-қон бойынша ұжымдық әре-
кетті «жандандырғысы» келгендіктен қатысқан. 
Ұлыбритания үшін тағы бір ерекшелік – түрік 
көшбасшысы Режеп Тайып Ердоғанның, сондай-
ақ Ұлыбританияның негізгі энергия жеткізушісі 
Норвегияның қатысуы болды.

Еуропалық саяси қоғамдастық (EPC) шын 
мәнінде не үшін қажет екені көпшілікке қызық. 
Ресми мәлімет бойынша бұл қоғамдастық НАТО 
немесе «G7» тобын алмастырмайды. Бұл ЕО-ға 
кіруге үмітті елдер үшін жайлы «күту залы» да емес. 
Бұл сондай-ақ ЕО институттары үстемдік ететін де 
форум емес-мыс.

Келесі EPC саммиті жарты жыл немесе бір 
жылдан кейін Молдовада өтеді деп жоспарлануда. 
Егер жоба әрі қарай жүзеге асса, Ұлыбритания 
кезек бойынша төртінші болып өткізбек.  Бірақ 
британдық шенеуніктер EPC туралы бейтараптық  
танытып, саммитті қажетсіз деп таныған уақытта 
қоғамдастықтан шығатынын айтқан. 

Түпнұсқадан аударып, шолу жасаған 
Аслан НҰРАЗҒАЛИ

